
᭖᭒

ᬫᬦᬗᬶᬲ᭄ᬩᭂᬓᬸᬢ᭄᭞ᬳᬶᬤ᭄ᬯᬕᬸᬂᬩ᭄ᬬᬂᬓᬸᬭᬶᬧᬦ᭄᭞ᬫᬧᬶᬦᬄᬤᬶᬚ᭄ᬭᭀᬦᬶᬂᬋᬥᬶ᭟ᬬᬦ᭄ᬢᬦ᭄ᬳᬶᬕ᭄ᬬᬸᬃᬢ᭄ᬓᬬᬂ᭞ᬩᬶᬮᬶᬳ᭄ᬜᬓ᭄ᬳᬶᬬᬕᬸᬂᬫ᭄ᬲᬾᬄᬚᬦᬶ᭞ᬳᬓᬾᬢᭀᬧᬶᬦᭂᬄᬤᬶᬓᬬᬸᬦ᭄᭞ᬕ᭄ᬮᬶᬲ᭄ᬳᬶᬤᬵᬦᬯᬸᬳᬂ᭞ᬓ᭄ᬦᬶᬓᬸᬳᬸᬃᬳᬶᬤᬾᬯᬕᬸᬂᬫᬥᬾᬳᬕᬸᬂ᭞ᬢᬦ᭄ᬓᭀᬘᬧ᭄ᬦᬾᬦᬸᬳᬸᬃᬳᬶᬤᬵ᭞ᬳᬶᬤᬾᬯᬕᬸᬂᬫᬥᬾᬧ᭄ᬭᬧ᭄ᬢᬶ

᭟ᬓᬳᬶᬭᬶᬂᬳᬦ᭄ᬢᬸᬓ᭄ᬳᬦ᭄ᬢᭂᬦᬃ᭞ᬢᬗ᭄ᬓᬶᬮᬦᬾᬢ᭄ᬥᬸᬦ᭄ᬲᬮᬶᬂᬮᬗ᭄ᬓᬸᬗᬶᬦ᭄᭞ᬲᬂᬧ᭄ᬭᬧ᭄ᬢᬜᭂᬫ᭄ᬩᬄᬲᬵᬫ᭄ᬧᬸᬦ᭄᭞ᬭᬶᬂᬳᬶᬤᬵᬳᬚᬶᬩ᭄ᬬᬂ᭞ᬳᬚᬶᬩ᭄ᬬᬫᬢᬶᬫ᭄ᬩᬮ᭄ᬗᬗ᭄ᬕᬸᬢᬶᬦ᭄ᬲᬫ᭄ᬧᬸᬦ᭄᭞ᬳᬶᬤᬾᬯᬕᬸᬂᬫᬥᬾᬫᬸᬗ᭄ᬕᬄ᭞ᬦᬾᬦᬾᬢ᭄ᬤᬸᬦ᭄ᬫᬸᬗ᭄ᬕᬄᬲᬫᬶ᭟ᬳᬶᬤ᭄ᬯᬕᬸᬂᬩ᭄ᬬᬂᬓᬸᬭᬶᬧᬦ᭄᭞ᬫᬗᬦ᭄ᬤᬶᬓᬵᬭᬶᬂᬳᬶᬤᬵᬲᬂᬩᬸᬧ᭄ᬭᬧ᭄ᬢᬶ᭞

ᬓ᭄ᬭᬡᬢ᭄ᬬᬂᬗᬮᬶᬄᬓᬕᬸ᭞ᬮᬓᬃᬢᬸᬦ᭄ᬤᬾᬦᬂᬢ᭄ᬬᬂ᭞ᬫᬗᬮᬳᬶᬦ᭄ᬜᬫᬦ᭄ᬳᬶᬤᬦᬾᬦᬓᬕᬸᬂ᭞ᬳᬧᬂᬳ᭄ᬜᬓ᭄ᬫᬦ᭄ᬲᬬᬂ᭞ᬓᬮᬶᬳᬜᬫ᭄ᬲᬾᬄᬩ᭄ᬯᬶᬦ᭄᭟ᬳᬧᬂᬢᭂᬢᭂᬧᬭᬶᬓ᭄ᬭᬫᬵ᭞ᬳᬶᬤᬾᬯᬕᬸᬂᬫᬥᬾᬜᭂᬫ᭄ᬩᬄᬲᬳᬶᬭᬶᬂ᭞ᬕ᭄ᬮᬶᬲ᭄ᬫᬦ᭄ᬢᬸᬓᬦ᭄ᬳᬶᬤ᭄ᬯᬕᬸᬂ᭞ᬫᬥᬾᬳᬶᬤ᭄ᬯᬕᬸᬂᬩ᭄ᬬᬂ᭞ᬫᬜᬋᬗᬶᬦ᭄

ᬦᬾᬤᬶᬓᬫᬃᬢᬍᬃᬧ᭄ᬦᬸᬄ᭞ᬯᬢᭂᬓ᭄ᬧ᭄ᬭᬧᬸᬢ᭄ᬭᬶᬲᬫ᭄ᬬᬦ᭄᭞ᬓᬮᬶᬄᬫᬤᬾᬯᬶᬓᬤᬶᬭᬶ᭟ᬕ᭄ᬮᬶᬲ᭄ᬧᬤᬫᬓᬶᬲ᭄ᬮᬦ᭄᭞ᬦᬾᬩᬸᬗ᭄ᬭᬜ᭄ᬚᬶᬂᬳᬶᬤ᭄ᬯᬕᬸᬂᬳᬶᬤ᭄ᬯᬕᬸᬂᬫᬥᬾᬕ᭄ᬮᬶᬲ᭄᭞ᬗᬸᬲᬧ᭄ᬳᬭᬶᬗᬦ᭄ᬤᬶᬓᬵᬳᬮᬸᬲ᭄᭞ᬓᬮᬶᬄᬳᬶᬤ᭄ᬯᬕᬸᬂᬩ᭄ᬬᬂ᭞ᬳᬬᬢ᭄ᬫᬢ᭄ᬯᬲᬯᬯᬗᬦ᭄ᬤᬶᬓᬵᬳᬮᬶᬲ᭄᭞ᬧᬦ᭄ᬤᬶᬓ

ᬦ᭄ᬳᬶᬤᬵᬭᬓᬦ᭄ᬥᬵ᭞ᬗ᭄ᬢᬸᬲ᭄ᬓᬬᬸᬦ᭄ᬗᬰᬶᬳᬲᬶᬄ᭟ᬫᬾᬦᬓᬕᬸᬂᬜᬫᬦ᭄ᬢ᭄ᬬᬂ᭞ᬧ᭄ᬤᬧᬶᬯᬮ᭄ᬚᬮᬦ᭄ᬫᬦ᭄ᬤᬸᬲ᭄ᬦᬾᬚᬦᬶ᭞ᬳᬬᬢ᭄ᬫᬢ᭄ᬯᬫᬩ᭄ᬭᬶᬬᬸᬓ᭄᭞ᬳᬶᬤᬵᬲᬂᬭᬢ᭄ᬦᬚ᭄ᬯᬶᬢ᭄ᬣᬵ᭞ᬮᬶᬦ᭄ᬢᬂᬭᬶᬂᬭᬓᬦ᭄ᬳᬶᬤᬦᬾᬢᬸᬳᬸ᭞ᬳᬧᬦ᭄ᬲᬫ᭄ᬧᬸᬦ᭄ᬓᬧᬶᬬᬃᬱᬵ᭞ᬧᬗᬦ᭄ᬤᬶᬓᬲ᭄ᬧᭂᬂᬯ᭄ᬬᬓ᭄ᬢᬶ᭟ᬭᬓᬦ᭄ᬥᬵᬭᬶᬂᬳᬗ᭄ᬕᬦ᭄ᬳᬶᬤᬵ᭞ᬓ᭄ᬭᬦᬵ

